
В данной статье анализируется о формировании творческого мышления у будущих педагогов посредством повышения учебной активности на основе самостоятельного мышления. Новые педагогические и инновационные технологии являються механізмами повышающие эффективность творческого мышления.

THE FORMATION OF CREATIVE THINKING 
OF FUTURE TEACHERS

This article focuses on the formation of creative thinking of future teachers by enhancing educational activity on the basis of independent thinking. New pedagogical and innovation technologies are mehanni increase the efficiency of creative thinking.

Республикада узлуксиз таълим тизимини ислоҳ қилиниши ёш авлодда юқори касбий маданият, ижодий ва сиёсий фаоллик, мустақиллик, эркин фикр юритиш қобилиятларини шакллантиришга йўналтирилган. Бу мақсад ўз навбатида, таҳсил олувчиларнинг фаоллигини оширишни талаб қилади. Бошланғич даврда олинган билим, фаол ҳаракат қанчалик пишиқ ва пухта бўлса, у шунчалик синовларга бардошли бўлади.

Бугунги кунда ёш авлодни баркамол инсон этиб тарбиялаш, таълимни самарадорлигини ошириш, шахсни таълим марказида бўлишини ва ёшларни мустақил билим олишини таъминлаш учун замонавий педагогик технология ҳақида назарий улардан назарий маълумотларга эга бўладиган, амалий  фаолиятда унумли фойдаланадиган мураббийлар зарурдир. Бунинг учун барча фан ўқитувчиларини янги педагогик технологиялар ва инновацион технологиялар билан қуроллантириш ва олган билимларини ўқув тарбиявий машғуотларда қўллаш малакаларини узлуксиз ошириб бориш лозим.  Баркамол инсон ва малакали мутахассисни тарбиялаб вояга етказишда замонавий педагогик технологияларининг ўзига хос аҳамият касб этаётганлигини инобатга олган ҳолда таълим жараёнида педагогик технологиялардан унумли фойдаланиш ижтимоий эҳтиёж эканлиги тобора аён бўлиб бормоқда. қобилиятларини ўстириш воситалари тизимини ишлаб чиқиш мумкин эмас. Демак, ўқувчиларда  ижодкорлигини ривожлантириш, мустақил фикрлаш асосида ўқув фаоллигини ошириш, улардаги мавжуд истеъдодни ривожланишидаги аҳамияти, ўрнини ўрганиш долзарб муаммо бўлиб қолмоқда.

Ўқувчиларнинг дарсларда мустақил фикрлашларига етарли даражада эътибор берилмаётганлиги, уларнинг пассив тингловчига  айланиб қолаётганликлари, ўқитувчи ва ўқувчи ўртасидаги ўзаро ҳамкорликнинг йўлга қўйилмаганлиги, синфда, илиқ руҳий иқлимнинг мавжуд эмаслиги, улар қобилиятини тўла намоён қилишга  тўсқинлик қилмоқда. Бизнинг фикримизча, бугунги кунда   таълим жараёнида  ўқувчиларнинг мустақиллиги, ташаббускорлиги, ижодкорлиги ва қобилиятларига етарли даражада эътибор қилинмаяпди. Ўқувчи таълимда ижрочи, ўқитувчи топшириқларини, ҳоҳишлари-истакларини бажарувчи вазифасида иштирок этаяпти
Таълим муассасаларида бўлажак ўқитувчиларни  педагогик фаолиятнинг қуйидаги йўналишларда ташкил этилиши уларда ижодий фикрлаш кўникмаларини муваффақиятли шакллантириш имконини беради: 1) бўлажак педагогларнинг ижодий фикрлаш малакаларини аниқлаш механизмларини ишлаб чиқиш;

2) ҳар бир талабанинг инновацион технологиялардан   ҳақидаги маълумотларга эгаликларини аниқлаш;  

2) гуруҳларда турли тренинглар, дебатлар, форумлар, фестиваллар, акцияларни уюштириш; 

3) назарий ва амалий тадбирлар самарадорлигини объектив баҳолаш тизимини яратиш;
4) бўлажак педагогларда ижодий фикрлаш кўникмаларини шакллантиришнинг мазмуни, методлари, шакл ва воситалари аниқлаш;
5) муассаса,  оила ва ижтимоий ташкилотлар билан ўзаро ҳамкорликни йўлга қўйиш ва шу асосида уларнинг касбий малакаларини шакллантириш чора-тадбирларини белгилаш. 
6) бўлажак педагогларда педагогик технологиялардан ижодий фойдаланиш кўникмаларини ривожлантиришнинг ташкилий-технологик асосларини ишлаб чиқиш 
7) битирувчи курс талабаларининг малакавий амалиётларини самарали ташкил этиш, кузатиш, эгалланган назарий билимлардан ижодий фойдаланиш кўникмасини шакллантириш ва амалиёт  давомидаги мавжуд қийинчиликлар, тўсиқлар ,муаммолар ижобий ҳал этиш йўлларини белгилаш.

Маълумки, талабалар таълим олиш жараёнида ўзларида билим олишга ижодий муносабатларни шакллантиришлари, дарс материалларини юқори даражада ўзлаштиришлари керак. Бунинг учун хоҳиш-истакнинг ўзи камлик қилади, ваҳоланки, бугунги кунда ўқув-методик материаллар, дарсликлар ва ўқув қўлланмалари етарли даражада эмас. 
Педагог олим В.П.Беспалько бу масалага ўз эътиборини қаратиб "Агар дарслик тарбиявий вазифаларга Мустақиллик, Фаоллик, Мустақил фикрлаш Қизиқувчанлик  бефарқ тузилган бўлса, ўқувчиларни ўз дунёқарашларини мустақил шакллантиришга умуман ўргатиб бўлмайди. Агар дарсликларда ўқувчиларнинг ижодий сифатларини шакллантиришнинг тарбиявий мақсадлари, бунга эришишнинг йўналишлари кўрсатилмаган бўлса, ўқувчиларга ўзларида ижодий хислатлар, қобилиятларни шакллантиришни таклиф қилиб бўлмайди. Ўз навбатида, ўқувчилардан дарс материалларини юқори-илмий даражада ўзлаштиришларини ҳам кутиб бўлмайди",- деб таъкидлайди.
 Масалани тўғри ҳал этиш талабаларнинг ёш ҳамда индивидуал хусусиятларини, шунингдек, ўзига хос шахсий хусусиятлари, маънавияти, тарбияланганлик даражаси педагогик, касбий камолоти ва ҳакозоларни аниқлашга ҳам боғлиқ бўлади. Талабаларнинг онгли мустақиллиги ушбу мотивлар – интилиш – қизиқиш – фаол онгли фаолият – унга бўлган эҳтиёж эгалланган билим, кўникма ва малакаларни қўллаш тартибида шакллантирилади. 
Талабаларнинг мустақил-ижодий фикрлашида мустақил таълим олиш, яъни автодидактика (автодидактика – ўз-ўзини ўқитиш ва автономлик) тамойили ҳамда инсон эҳтиёжлари пирамидасидаги ўз-ўзини намоён қилиш эҳтиёжи ўзаро алоқадорлигини кўришимиз мумкин. Автодидактика – билимларни ўзлаштириш, тасаввурларни ривожлантириш, тушунчалар, кўникма ва малакаларни ҳосил қилиш йўлида ўқув жараёнининг субъектив мақсадига мувофиқ мунтазам, мустақил ҳамда автоном хусусиятга эга фаолиятни ташкил этиш саналади. 
Автодидактика тамойилининг муҳим элементлари бўлган «мустақил таълим олиш», «ўз- ўзини тарбиялаш» ҳамда «мустақил ўқиш» каби тушунчалар аниқ мақсад асосида мунтазам, узлуксиз ташкил этилувчи, мустақил ва индивидуал фаолият мазмунини ифодалашга хизмат қилиши қайд этиб ўтилди . Мустақил билим олиш технологияси ва мустақил билим олиш эҳтиёжлари бир-бири билан боғлиқдир: аниқ натижага эриша олишига ишонмаслик талабанинг мустақил билим олишдан кўнглини совитади.  
Мустақил билим олиш технологиясини яратиш бир неча алоҳида муаммоларни ҳал этишни кўзда тутади. Улардан энг муҳими мустақил мунтазам билим олиш мақсадини аниқлай олишдир. Бўлажак касб таълими ўқитувчиларининг мустақил ва ижодий равишда билим олиш қобилиятига эгалигини кўрсатувчи омиллар сифатида қуйидагиларни кўрсатиш мумкин: - мустақил равишда турли қўшимча манбалардан янги билимларни ўзлаштириш орқали ўзида мустақил таълим олиш амалий кўникма ва малакаларини ҳосил қилиш; - қўшимча адабиётлардан ўзлаштирган билим, эгаллаган амалий кўникма ва малакалардан машғулот жараёнида унумли фойдаланиш; - олган билимларни дарсда ва ҳаётда турли масалаларни ҳал этиш амалиётида мустақил қўллай олиш. 
Агар талабадан кутилмаган ҳолда топшириқларни мустақил бажариш талаб этилса, у топшириқларни бажара олмаслиги мумкин. Натижада талаба ўз кучига бўлган ишончни йўқотади. Бундай ҳолат содир бўлмаслиги учун дастлаб топшириқларни шу таҳлитда бериш керакки, бунда субъект топшириқнинг бирор қисминигина мустақил бажарсин, сўнгра ўқитувчи билан биргаликда натижаларнинг тўғрилигини таҳлил қилиб чиқсин. Топшириқларни бажариш жараёнида талабаларда сабабий-ташкилий (ўқув фаолиятини мустақил ташкил этишнинг қадриятли йўналишлари, билим, кўникма, малакалари), мазмунли-процессуал (ўқув фаолиятининг моҳиятини билиш ҳамда бу фаолият муваффақиятли бўлишини белгиловчи шахсий сифатларни ривожлантириш) ва текшириш-баҳолаш (мустақил билим олишда зарур саналган шахс хусусиятларини ўзи баҳолаш) каби кўникмаларнинг шаклланиши мустақил фикрлаш жараёнида мажмуавий равишда шаклланиб боради. Талабанинг фаоллиги объектнинг ўзи билан ишлашга йўналган бўлса, бундай ҳолларда кўпроқ билиш мотивларининг ҳар хил турлари ҳақида фикр юритиш мумкин. Талабанинг фаоллиги меҳнат давомида бошқа кишилар билан муносабатга йўналган бўлса, унда турли ижтимоий мотивлар мавжуд  дейиш мумкин.
Талабаларнинг – дарс мобайнидаги мустақил ишлари бу технологик ва ташкилий машқлардир. Машқлар пухта ўйлаб тузилган педагогик жиҳатдан асосланган амалий тизимдан иборат бўлиб, талабаларда изчиллик билан билим ва кўникмаларни шакллантиришни кўзда тутиши керак.

